
J. P. Harris (1820-1898) a’r
‘Arddangosiadau Chwareuyddol’

Syndod yw meddwl am ddramau Cymraeg yn denu’r fath gynulleid-
faoedd [yn America] nes bod neuaddau dan eu sang, filoedd o filltir-
oedd o Gymru, ar adeg pan oedd y ddrama yng Nghymru ei hun
dan wg y capeli, pan ysgymunid aelodau capel am fynychu ‘act’ a
phan nad oedd odid ddim yn gyhoeddedig a edrychai yn debyg i
ddrama hyd yn oed."

Fel y sylwa Bruce Griffiths yn y dyfyniad uchod, bu gweithgarwch dram-
ataidd amlwg ymysg Cymry America’r bedwaredd ganrif ar bymtheg, ac
un 0’i ladmeryddion pennaf oedd y Parchedig J. P. Harris (Ieuan Ddu).
Datblygodd y ddrama Gymraeg Americanaidd yn sylweddol yn ystod y
ganrif, gan esgor ar amryw gynyrchiadau, yn enwedig yn y 1850au. Roedd
gwaith J. P. Harris yn annatod glwm wrth y cynnydd hwn. Llwyddodd i
gyfrannu at draddodiad dramataidd crefyddol ac ennyn ymateb cadarnhaol
gan amryw, ac adwaith ymfflamychol gan eraill, fel y trafodir isod. Er
mwyn archwilio’n fanwl y traddodiad dramataidd Cymraeg Americanaidd
gweithgar hwn, ynghyd a’r dramodydd dan sylw, cynigiwn yn gyntaf rai
manylion bywgraffyddol am J. P. Harris oherwydd ei fod yn unigolyn
sydd, fel y sylwodd Bruce Griffiths yn 1976, wedi syrthio drwy rwyd cof
cenedl.

Ganwyd John P. Harris yn Abergwaun ar 27 Ionawr 1820, yn un o
bedwar o blant y Parchedig James Harris a Martha Harris. Roedd yn
gefnder 1 Joseph Harris (Gomer), sylfaenydd Seren Gomer, y papur newydd
wythnosol Cymraeg cyntaf, a dyna ddangos cysylltiad cyntaf J. P. Harris
a’r diwydiant print, agwedd y byddai’n ymgyfarwyddo a hi ymhellach yn
America maes o law. Bedyddiwyd J. P. Harris yn 1834 a dechreuodd
bregethu gyda’r Bedyddwyr flwyddyn yn ddiweddarach, ac yntau’n bedair
ar ddeg oed yn unig.? Oherwydd bod ganddo’r fath allu i drin iaith a’r
huodledd i bregethu, fe’i hanfonwyd i Goleg y Bedyddwyr yn Hwlffordd
yn 1839 ac roedd ymhlith y to cyntaf o fyfyrwyr i raddio o’r sefydliad
hwnnw yn 1842}



Yn fuan wedi graddio, dilynodd J. P. Harris ei rieni ar draws yr Iwerydd
1’r Unol Daleithiau, lle yr oeddynt eisoes wedi ymfudo a sefydlu bywydau
newydd. Gwyddys i J. P. Harris sefyll arholiad pwysig yn Llundain i’'w
gymhwyso ar gyfer gwaith fel cenhadwr tramor cyn iddo fynd i America,
ond na ddilynodd y trywydd hwnnw. Un rheswm posibl am hyn yw bod
J. P. Harris, pan oedd yn ymweld 4’1 rieni, wedi cyfarfod & Chymraes a
oedd yn wreiddiol o Rosllannerchrugog, sef Elizabeth Humphreys. Priod-
odd y ddau ar 20 Ionawr 1848 a ganwyd iddynt ddau fab a phump o
ferched.

Yn yr Unol Daleithiau yr ordeiniwyd J. P. Harris yn weinidog gyda’r
Bedyddwyr. Digwyddodd hynny yn 1843 yn Remsen, meddai Huw Walters,
ond yn 61 Bruce Griffiths, fe’i hordeiniwyd yn 1845 yn Utica.* Serch yr
ansicrwydd hwn, wedi’r naill flwyddyn neu’r llall, derbyniodd J. P. Harris
alwad i fugeilio Horeb, eglwys y Bedyddwyr Cymreig ym Minersville,
Pensylfania, lle y treuliodd gyfran sylweddol 0’1 oes. Symudodd J. P. Harris
o Minersville i ofalu am eglwysi yn Freedom, Cattaraugus, ac Efrog
Newydd yn eu tro, ac oddi yno wedyn 1 eglwysi yn Hyde Park, Providence,
a Nanticoke. Eglwysi Cymreig oedd pob un a fugeiliodd ar wahan i’r olaf,
lle y bu am ddeng mlynedd cyn gorfod ymddiswyddo oherwydd ei iechyd.’

Yn wir, roedd J. P. Harris yn ffigwr digon pwysig ym mywyd crefyddol
Bedyddwyr Cymraeg America i’r Parchedig R. D. Thomas (Iorthryn
Gwynedd) gynnig sylw amdano yn ei waith mawr, Hanes Cymry America.
O dan bennawd ‘Eglwys y BEDYDDWYR yn Cattaraugus Co., N.Y.’
nodir bod gan Gymry’r ardal:

eglwys gref a gweithgar, a chapel mawr yn agos i Sandusky, dan
ofal gweinidogaeth y pregethwr talentog, a’r bardd enwog, y Parch.
John P. Harris (Ieuan Ddu); ac yr wyf yn meddwl fod ganddynt
eglwys a chapel arall mewn cysylltiad a hi yn y sir, dan fugeiliaeth
Mr. Harris.®

Roedd cyfraniad eglwysig J. P. Harris yn fawr a gwnaeth argraff gadarn-
haol ar wahanol addoldai y bu yn eu gofal. Yn wir, parodd safon ei waith
1 G. Cadle lunio dilyniant o englynion er clod i’r Parchedig J. P. Harris a
chasglu ei fod “Yn gawr o hyd ar gaerau hon [America].” Yn 61 cofnodion



a gyhoeddwyd yn y wasg gyfnodol Gymraeg Americanaidd, roedd J. P.
Harris yn ddyn gweithgar a chyfarwydd 1 Gymry America, fel y dengys y
Parchedig Charles Jones, Nanticoke, Pensylfania, yn ei erthygl yn Y Drych,
chwe blynedd cyn marw J. P. Harris:

Nid seren a ddysgleiriodd am dymor byr ydyw, ond un a fu yn amlwg
am haner cant o flynyddoedd. Yn ystod y blynyddoedd hyn gwyr y
lluaws am dano fel llenor, bardd, beirniad, a phregethwr. Adnabyddir
efo fel y cyfryw gan yr holl enwadau crefyddol Cymreig yn America.®

A thrachefn; bu’n weinidog selog iawn ym mhrif eglwysi’r Bedyddwyr
Cymraeg yn yr Unol Daleithiau, ffaith a ganmolid gan y Parchedig Charles
Jones yn ei ysgrif goffa iJ. P. Harris yn Y Drych a’r Columbia, yn dilyn ei
farwolaeth ar 5 Tachwedd 1898:

Bu yn Minersville, Hyde Park, Providence, a Nanticoke, Pa., ac yn
Cattaraugus, N.Y. Bu yn llwyddiannus iawn yn mhob un o’r lleoedd
hyn, ac yn arbenigol felly yn Minersville yn 1858, amser y diwygiad
mawr, pan ychwanegwyd at yr eglwys dros gant o ddychweledigion.’

Bu J. P. Harris yn weinidog gweithgar ac eiddgar iawn. Llwyddodd i gael
dylanwad cadarnhaol ar yr eglwysi a ddaeth dan ei adain a chyda hynny
gyfrannu’n arwyddocaol i fywyd ehangach Bedyddwyr Cymraeg America.
Fe’i hystyrid yn ffigwr o bwys gan amryw, ond nid o reidrwydd gan bawb,
yn enwedig mewn perthynas a’r ddrama, fel y gwelir isod.

Ffigwr Cyhoeddus
Roedd J. P. Harris yn ddyn blaengar mewn amryw ffyrdd, fel y tystia
erthygl a gyhoeddwyd yn Y Seren Orllewinol (Gorffennaf 1860) adeg

“Ymadawiad y Parch. J. P. Harris o Minersville’:

Bydd ei ymadawiad yn ergyd i brogressive spirit yr ardal. Gan ei
fod yn meddu chwaeth goethedig, galluoedd meddyliol cedyrn,



gwybodaeth gyffredinol, ac ysbryd diragfarn, ystyrid ef yn mhlith
y blaenaf yn y march of intellect gan Gymru y sir hon, a gwyddom
y teimla beirdd a llenorion yn ddwys wrth ei golli.!

Diddorol yw’r defnydd o’r ymadroddion Saesneg — ‘[p]rogressive spirit’ a
‘march of intellect’ — yn y dyfyniad uchod. Gellid dweud bod golygydd y
Seren Orllewinol, Richard Edwards, yn defnyddio’r ymadroddion hyn yn
fwriadol gan fod iddynt arwyddocad a chyfeiriadaeth gysylltiedig benodol.
Cysylltid cysyniad progressive spirit yn 'y cyfnod dan sylw, gan rai, a gwrth-
gaethwasiaeth cyn y Rhyfel Cartref.!" Cysyniad ydoedd a arddelid gan
ddiddymwyr a ymlafnient yn erbyn y drwg cenedlaethol, caethwasiaeth,
yn radicaliaid a gwrthgaethiwyr mwy cymedrol. Gellir cysylltu’r ysbryd
cynnydd hwn a’r hinsawdd newyddiadurol yn America erbyn diwedd y
ganrif a feirniadai anghyfiawnderau cymdeithasol amrywiol ac a hyrwyddai
ryddfrydiaeth, sef y muckrakers.”> Gwyddys i J. P. Harris bregethu a chy-
hoeddi gweithiau a feirniadai caecthwasiaeth ac, felly, priodol yw tybio
bod gwrth-gaethwasiaeth yn un o nodweddion ei ‘brogressive spirit’ a’i
‘chwaeth goethedig’.

Mae march of intellect yn ymadrodd a gysylltir yn bennaf a thrafod-
aethau cyhoeddus yn Lloegr yn gynnar yn y bedwaredd ganrif ar bymtheg
am wyddoniaeth newydd a pherthynas hynny a4 chymdeithas."* Gellid
dweud bod y defnydd o’r ymadrodd yn nodwedd wreiddiol o fewn y drafod-
aeth Gymraeg Americanaidd hon. Roedd yr ymadrodd a’r cysyniadau
cysylltiol wedi ymdreiddio drwy addysg a gwaith darllen Richard Edwards
't fath raddau nes y gallai ei briodoli i America’r oes a J. P. Harris fel
unigolyn a nodweddai syniadaeth y march of intellect o ran ei fydolwg
rhyddfrydol ac ysbryd diwygiadol. Diau fod y cyfuniad o’r ddau ymadrodd
Saesneg hyn yn fodd o gyd-destunoli cyfraniad Ieuan Ddu ar Iwyfan y tu
hwnt i’r Gymru Americanaidd hon, a chyda hynny, enghreifftio’r modd
yr oedd yn un o ladmeryddion nodedig diwygiad cymdeithasol ei oes.

Cyfeiria’r erthygl at et ddawn i1 bregethu yn ogystal — nodwedd a’i diffin-
iodd er pan oedd yn llanc ifanc:

Nid oes angen i ni ddywedyd dim am dano fel pregethwr, mae ei
enw yn ddigon adnabyddus: mae ei boblogrwydd yn Minersville,



a’ienwogrwydd trwy yr holl wlad, yn llefaru digon ynddynt eu hunain;
ond dywedwn hyn, er hyny, nad yw y rhan fwyaf o wrandawyr yr
oes yn meddu galluoedd i lawn werthfawrogi ei dalentau a’i wreidd-
ioldeb.™

Llwyddodd Harris i drosglwyddo amryw o’r sgiliau llafar hyn i arfogaeth
ei grefft fel llenor a dramodydd. Gwyddai sut i ddefnyddio iaith i greu
effaith a sut 1 strwythuro gwaith mewn modd trawiadol, a dyna a archwilir
yn y man.

Ymgyrchai’n ddiflino dros sawl achos yn ogystal, gan gynnwys hawliau
cloddwyr yn ardal Minersville ynghyd a gwrthwynebu cacthwasiaeth.
Roedd tegwch cymdeithasol yn syniad a’i sbardunai i weithredu’n ddyfal
a gwnaeth hynny’n ddiwyd pan oedd yn byw yn America. Nid yw hynny’'n
syndod o gofio am gyd-destun radicaliaeth ehangach Cymry America’r
oes. Fel y gwelir yn y wasg gyfnodol Gymraeg Americanaidd yn ystod y
bedwaredd ganrif ar bymtheg, roedd cyfran nid ansylweddol o Gymry
America’n lladmeryddion dros hawliau unigolion amrywiol, yn cynnwys
cloddwyr, caethweision a merched. Nid oes ond rhaid meddwl am unigolion
rhyddfrydol fel y Parchedig Robert Everett a’i deulu, y Parchedig Erasmus
Jones, a fu'n gaplan gyda’r 21st United States Colored Infantry yn ystod
y Rhyfel Cartref, ac, yn wir, J. P. Harris ei hun.'

GwyddysiJ. P. Harris fod yn weithgar yn cynorthwyo cloddwyr ardal
Minersville ac yn dadlau eu hachos yn wyneb amodau gwaith hynod wael.
Nid oedd Ieuan Ddu ar ei ben ei hun yn hyn o beth. Yn wir, daw enw
Thomas Gwallter Price (Cuhelyn) i’r meddwl fel Bedyddiwr Cymraeg arall
a boenai am hawliau glowyr cyffiniau Minersville. Gwnaeth Cuhelyn safiad
eithriadol a chyfrannu’n frwdfrydig at ymdrechion i ddatblygu hawliau’r
gweithwyr dan sylw, gan gynnwys cael ei garcharu am gyfnod oherwydd
yr achos. Roedd Cuhelyn a J. P. Harris yn gyfeillion ac nid yw hynny’n
syndod o feddwl am eu hegwyddorion sicr mewn perthynas a thegwch
cymdeithasol.'

Wrth feddwl am Fedyddwyr Cymraeg yn gysylltiedig a chacthwasiaeth
a diddymiaeth, cawn ein hatgoffa am gyfraniad Morgan John Rhys, oher-
wydd ei egni a’it ymdrechion diflino yn wyneb y drefn gaeth.!” Fodd bynnag,
nid pob Bedyddiwr Cymraeg America a wrthwynebai gacthwasiaeth. Yn



wir, ceid enghreifftiau amlwg o Gymry Bedyddiol yn berchen ar gaethion
megis Bedyddwyr Rhydwilym a ymfudodd ar draws yr Iwerydd i Ben-
sylfania yn 1701 a sefydlu eglwys yn y Welsh Tract. Roedd amryw o drig-
olion Bedyddiol Cymreig yr ardal yn berchen ar gaethion ac yn mynnu ei
bod yn iawn yn ysgrythurol iddynt ymwneud a chacthwasiaeth. Yn groes
1 hyn, roedd J. P. Harris yn sicr ei safiad ymarferol yn erbyn caethwasiaeth.
Gwnaeth hynny drwy bregethu a mynychu cyfarfodydd gwrth-gaethiwol,
ynghyd ag ysgrifennu o blaid diddymiaeth. Cyhoeddodd weithiau amrywiol
ar y testun hwn, megis darn o ryddiaith greadigol trawiadol yn null
Gweledigaetheu y Bardd Cwsc — ‘Gweledigaeth’ — a ymddangosodd yn
rhifyn Chwefror 1843 Y Dyngarwr, y cyfnodolyn hwnnw a sefydlwyd gan
Robert Everett, gweinidog gyda’r Annibynwyr, golygydd Y Cenhadwr
Americanaidd ac un o’r Cymry Americanaidd enwocaf mewn perthynas
a’r ymgyrch i ddiddymu caethwasiaeth. Canolbwyntiai’r Dyngarwr ar
ddau bwnc yn unig — dau o ddrygau mawr America, sef y ddiod gadarn a
chaethwasiaeth. Gan hynny, rhennid pob rhifyn yn ddwy adran — ‘Dirwest’
a ‘Rhyddid’. Blwyddyn yn unig oedd oes y cyfnodolyn hwn, ond yr oedd
yn arwyddocaol yn addysgu’r Cymry yn America am effeithiau negyddol
alcohol ac, yn fwy arbennig, am gaethwasiaeth.'®

Bwriad ‘Gweledigaeth’ yn ddiau oedd ennyn ymateb ymysg y darllenwyr
1 wrthwynebu caethwasiaeth. Drwyddi draw, darlunnir erchylltra caeth-
wasiaeth, dadansoddir y dioddefaint a brofai’r caethion, a beirniedir yr
Americanwyr Cymraeg a Saesneg eu hiaith am gicio’u sodlau yn achos
diddymiaeth."” Byddai’r ymwneud yma rhwng Robert Everett a J. P. Harris
1’'w weld drachefn, er enghraifft, flwyddyn yn ddiweddarach pan anerchodd
y ddau, ymysg eraill, gynulleidfa Cymdeithas Wrth-gaethiwol Gymreig
Holland Patent ar nos Fercher, 20 Rhagfyr 1844.%°

Gwelir ysbryd diddymol Ieuan Ddu mewn cyd-destun mwy domestig
yn ogystal. Cafodd ef a’i wraig brofedigaeth lem yn 1860 pan fu farw un
o’u plant yn bum mis oed, sef Harriet Beecher Harris. Enwodd J. P. Harris
a’i wraig eu merch fach ar 61 awdures y nofel wrth-gaethiwol bwysig honno,
Uncle Tom’s Cabin, a gyhoeddwyd yn 1852 ac y cafwyd amryw fersiynau
Cymraeg ohoni.”! Yn ddiau, dengys y penderfyniad i enwi eu merch ar 61
un o enwogion gwrth-gaethiwol yr oes gryfder teimlad y rhieni dros wrth-
gaethiwaeth a’u selogrwydd o blaid diddymiaeth yn benodol.? Gellid



dweud bod hyn yn gysylltiedig mewn ffordd 4 gwaith Robert Everett,
oherwydd mewn amryw ysgrifau, galwai Robert Everett ar i Gymry America
addysgu eu plant am ddrygau caethwasiaeth ac ymestyn ffiniau’r ‘bau
gyhoeddus’ ddiddymol. Gwelwn yma, felly, J. P Harris a’i wraig yn mynd
gam ymbhellach nag awgrymiadau Robert Everett gydag enw eu merch.?

Llenydda

Ar 01 ymsefydlu yn America, daeth J. P. Harris yn gymeriad amlwg fel
arweinydd a beirniad ar Iwyfannau eisteddfodol y cymunedau Cymreig,
a dechreuodd gyfrannu cerddi ac erthyglau i gylchgronau a phapurau
newydd yng Nghymru a Gogledd America gan arddel yr enw barddol,
‘leuan Ddu’.

Byddai rhai o brif feirdd Cymraeg America’n cystadlu o dan Ieuan Ddu
ac yn gwerthfawrogi ei feirniadaethau. Er enghraifft, beirniadodd J. P.
Harris gystadleuaeth Y Chwe Englyn’ yn Chweched Eisteddfod Utica a
gynhaliwyd ar 1 Ionawr 1861, ac ymhlith buddugwyr y gystadleuaeth yr
oedd Eos Glan Twrch a Gwyneddfardd, dau o feirdd amlycaf Cymry
America.** Yn wir, testun edmygedd gan nifer oedd ‘Brwd awen ddoeth
y brawd Ieuan Ddu’, chwedl Cuhelyn.” Felly hefyd, fel y sylwodd y Parch-
edig Charles Jones yn 1898: ‘Cyfansoddodd [J. P. Harris] ganoedd o eng-
lynion. Gwnai englyn braidd mor rhwydd ag anadlu. Mae llawer o honynt
ar geryg beddau yn mynwentoedd y Cymry yn Pensylfania.?® Nid rhyfedd,
felly, iddo gael ei barchu cymaint gan ei gyd-lenorion Cymraeg American-
aidd.

Gyda threigl y blynyddoedd, cymeradwyodd Cymanfa Bedyddwyr
Efrog Newydd a Dwyrain Pensylfania Harris yn addas ar gyfer swydd
olygyddol Y Seren Orllewinol, neu Gyfrwng Gwybodaeth i Hil Gomer yn
America — misolyn y Bedyddwyr Cymraeg yn America a sefydlwyd yn
1844. Mae’n debyg i Harris ddechrau ar ei waith golygyddol gyda rhifyn
mis Gorffennaf 1845 ond mae’n amheus a sylweddolai’r gweinidog faint
yr orchwyl a’i wynebai.

Roedd Y Seren Orllewinol, yn yr un modd a’1i ragflaenydd, y Beread;
neu Drysorfa y Bedyddwyr a Chyfrwng Gwybodaeth Gyffredinol i'r Cymry,



fel cylchgrawn y Bedyddwyr Cymraeg Americanaidd, yn wynebu prob-
lemau ariannol dybryd. Yn wir, dyled a roddodd derfyn ar gyhoeddi’r
Beread.” Roedd Y Seren Orllewinol hefyd yn wynebu trafferthion. Wedi
el symud sawl gwaith o’r naill swyddfa argraffu i’r llall, a methu 4 denu
cymaint o danysgrifwyr ag y dymunid, roedd ei sefyllfa’n fregus. Wedi
dweud hyn, roedd y cyhoeddiad yn un cyfoethog o ran ei gynnwys gan iddo
gyhoeddi amrywiaeth o destunau, yn erthyglau newyddiadurol, hanes-
yddol, crefyddol, a darnau o lenyddiaeth digon safonol.

Pan oedd J. P. Harris wrth y llyw, yr un swyddfa argraffu yn Pottsville,
Pensylfania oedd yn gyfrifol am Y Seren Orllewinol a’r Miners” Journal.
Mae hynny’n ddiddorol iawn o ystyried y cysylltiad cryf a oedd rhwng
J. P. Harris a’r diwydiant glo, gan iddo fod ynghlwm wrth sawl ymgyrch
yn ymwneud a hawliau’r cloddwyr. Cofier hefyd fod cryn dipyn o Gymry
wedi ymfudo i Minersville a Carbondale, yr ardaloedd cloddio, yn enwedig
o ardaloedd diwydiannol de Cymru, ac felly fod cysylltiad Cymreig cryf
a’r diwydiant glo yno.?® Fodd bynnag, ym mis Medi 1848, mynegodd
J. P. Harris ei ddymuniad i roi’r gorau i’w ddyletswyddau golygyddol ac
fe ymddiswyddodd yn ffurfiol ddiwedd y fiwyddyn.?

Yn ddiddorol ddigon, wedi ei ymddiswyddiad fel golygydd, ymddengys
i leuan Ddu fwrw ati o ddifri i lenydda. Gwelwn mewn nifer o gyfnodolion,
yn cynnwys Y Drych, ddarnau o farddoniaeth o eiddo Ieuan Ddu yn gyson.
Gwyddys ei fod yn eisteddfodwr brwd ac iddo ddod yn fuddugol mewn
sawl cystadleuaceth lenyddol. Er enghraifft, daeth ei bryddest ar “Esgyniad
Crist” yn fuddugol yn Eisteddfod Carbondale Nadolig 1856 a chryn gan-
moliacth gan y bardd adnabyddus, Dewi Emlyn, ac fe’i cyhoeddwyd yn
Y Traethodydd yn America yn 1858.%

Daeth yn fuddugol hefyd yn Eisteddfod Schuylkill 1866 am ei gerdd
amserol, ‘Bedd Lincoln’. O gofio bod J. P. Harris yn ddiddymwr, nid yw'n
syndod iddo gyfansoddi can am y ffigwr hwnnw a ymgorfforai wrth-
gaethwasiaeth i amryw, sef Abraham Lincoln. Gwelir hyn, er enghraifft,
yny gytgan:

Gwron Iawnder wedi marw,
Merthyr Rhyddid yn ei fedd;
Ond yn Ngwynfa — Haleluia —
Mae ei yspryd pur mewn hedd.?!



Y Ddrama

Efallai mai un o nodweddion hynotaf ysgrifennu creadigol J. P. Harris
yw iddo lunio amryw o ddramau. Yn 1858, bu diwygiad crefyddol mawr
yng Ngogledd America a dywedir bod nifer y dychweledigion ym Miners-
ville y flwyddyn honno oddeutu 1,500, a bod 300 o’r rheini wedi troi at
eglwys Horeb, lle roedd J. P. Harris yn fugail.**> Ychydig cyn hyn ac yn
ystod y bwrlwm crefyddol yno, ymrddd Ieuan Ddu i1 lunio draméau cref-
yddol gyda’r bwriad iddynt gael eu perfformio gan aelodau ifainc ysgolion
Sabothol y Bedyddwyr yn ardaloedd Minersville a Carbondale. Profodd
y dramau hyn — a oedd yn addasiadau i’r llwyfan o wahanol straeon beib-
laidd — yn llwyddiannus dros ben ac yn hynod boblogaidd. Fel y dywedodd
J. P. Rowland mewn ysgrif goffa i J. P. Harris: ‘when these religious dramas
were produced in Schuylkill county thirty years ago, churches and public
halls were entirely inadequate to accommodate the throngs that assembled
to witness their performance’.* Teg fyddai awgrymu i’r bwrlwm diwygiadol
hwn ysgubo rhai a fuasai ar un adeg, o bosibl, wedi beirniadu ‘moesoldeb’
perfformio drama mewn capel, a’u tywys at farn dra gwahanol lle yr oedd-
ynt yn mwynhau’r cyfrwng dramataidd a’i natur grefyddol.

Ni wyddys union faint y corpws, ond mae teitlau dramau J. P. Harris
yn cynnwys Y Doethion o’r Dwyrain, a berfformiwyd yn gyntaf ym Miners-
ville dros wyliau’r Nadolig 1856.* Hyd y gwyddom, ni chyhoeddwyd y
gwaith. Drama arall oedd Joseph a’i Frodyr a gyhoeddwyd dan vy teitl
loseph a’i Frodyr, Awdl-Arwest Hanesyddol; neu Bersonoliad o Israel a’i
Feibion (1858). Dylid nodi mai drama fydryddol a olygir yma gan Awdl-
Arwest ac nid drama ar ffurf awdl.

Roedd dramau J. P. Harris mor boblogaidd fel y’u darllenid a’u perft-
ormio’n gyson yn ystod ail hanner y 1850au. Er enghraifft, cafwyd ad-
roddiad ‘campus o’r darn tra dyddorol hwnw o waith y Parch. J. P.
Harris, ys ef, “Y Doethion o’r Dwyrain” yng nghyfarfod 31 Rhagfyr
1857 Y'sgol Sabbothol Minersville’. Mewn cyfarfod unol yn Carbondale
nos Sadwrn, 26 Rhagfyr 1857, adroddwyd Joseph a’i Frodyr o flaen ‘capel
[a oedd] yn orlawn o gynulleidfa foneddigaidd; rhai o honynt wedi dyfod
o bellder ffordd; ac yr oedd yr olygfa yn hardd’.** Yn ddiddorol ddigon,
barn ysgrifennydd yr hanesyn hwn yw ‘bod Ieuan Ddu wedi anfarwoli



el enw trwy y cyfansoddiad hwn yn fwy fe ddichon, na dim arall 0’1
eiddo’.*

Gwelid poblogrwydd gwaith J. P. Harris hefyd yn y modd y cafwyd
darlleniad o Joseph a’i Frodyr ar 4 Gorffennaf 1857, dyddiad hynod
arwyddocaol yn y calendr Americanaidd: ‘Mae y brawd Harris i fynu
a’r oes yn y chwaeth yma — gwyr yn dda pa beth sydd yn ateb i enill yr
ieuengctyd, ac i hyn raddau helaeth y mae ei boblogrwydd a’i Iwyddiant
1’'w briodoli’, meddai cofnod am berfformiad y ddrama yn rhifyn Gorft-
ennaf 1857 Y Seren Orllewinol.’” Mae’n debyg fod yr ‘ieuengctyd’ yma’n
cyfeirio at blant a phobl ifainc Bedyddiol a fu'n perfformio’r gweithiau.
Gellid awgrymu bod hyn yn ymdrech fwriadol i gadw’r bobl ifainc yn
rhan o’r capeli Cymraeg a bod y cyfrwng dramataidd yn ddyfais effeithiol
i’r dibenion hynny.*

Roedd J. P. Harris yn gyfarwyddwr yn ogystal 4 bod yn ddramodydd,
a dywed rhifyn Awst 1857 Y Seren Orllewinol fod y criw a berfformiodd
Joseph a’i Frodyr fel rhan o ddathliadau 4 Gorffennaf ym Minersville wedi
cael eu hyfforddi ‘dan dywysiad Mr. Harris’ ei hun.®

Fel y nodwyd uchod, sonnir am Iwyddiant perfformiad o Joseph a’i
Frodyr a gafwyd yn Carbondale ar 26 Rhagfyr 1857, ond y mae “Alltud
Bach’ yn cydnabod na fuasai’r dramau hyn at ddant pawb: ‘Gwyddom y
bydd anathema yn cael ei gyhoeddi uwch ein penau gan rai.”* Dyna gyff-
wrdd a’r farn negyddol a geid gan amryw Anghydffurfwyr a wrthwynebent
fathau penodol o ‘adloniant’, fel y trafodir isod.

Yn rhifyn Mai 1860 Y Seren Orllewinol, dyfynnir erthygl a ymddang-
osodd yn Seren Cymru am berfformiad diweddar a gafwyd o Joseph a’i
Frodyr yn Llandudoch.*! Diddorol yw’r wedd drawsatlantig hon ac
fe ellir hyd yn oed awgrymu bod tuedd Americanaidd wedi effeithio’n
uniongyrchol ar ddiwylliant Cymraeg yn yr henwlad. Cafwyd amryw
berfformiadau o’r ddrama yng Nghymru ac roedd y farn gyhoeddus,
fe ymddengys, yn un bleidiol. Er enghraifft, sylwodd awdur a ysgrifennai
dan y ffugenw ‘Peneuryn’ yn Tarian y Gweithiwr, newyddiadur wythnosol
a gyhoeddid yn Aberdar, 1 ‘barti o ddynion ieuainc anturiaethus o Soar,
Cwm Clydach’ ddod ynghyd i berfformio’r ‘ddrama odidog’, Joseph a’i
Frodyr.* Fe ellid awgrymu bod y disgrifiad hwn o’r modd y deuai’r actor-
ion ynghyd i berfformio’n cydweddu a hanfod yr anterliwt, ond dylid



nodi bod cryn wahaniaeth rhwng dramau crefyddol J. P. Harris ac anter-
liwtiau’r ddeunawfed ganrif.

Ceir llythyr gan John Roberts o Minersville yn rhifyn Mawrth 1862 Y
Seren Orllewinol sy’n canmol gallu J. P. Harris fel dramodydd drwy son
am ei waith arall, Abraham yn offrymu Isaac, ac wrth wneud, synhwyrir
bod Roberts yn amddiffyn cyfrwng y ddrama fel dull o gelfyddyd gweddus
a phriodol. Dywed:

Y mae y ‘ddrama’ hon yn brawf bod ‘leuan Ddu’ yn deall, ac yn
gymhwys i gyfansoddi, ar yr egwyddor ddrych-farddol. Y mae yn
alluog i gymeryd i fynu, ac arddangos yn effeithiol y cymeriadau yn
eu hysbryd priodol a gwahanol. — Y mae y cynllun yn dda, y rhediad
yn naturiol, a’r amcan yn amlwg.*

Mae’r ymadrodd ‘egwyddor ddrych-farddol’ yn ddiddorol ac yn llwythog
iawn ei ystyr. Gellid awgrymu bod ei hanfod mewn ‘adlewyrchu’ elfennau
o gymdeithas yr oes drwy gyfrwng barddoniaeth. Fel y gwelwyd uchod,
roedd yn arfer sefydledig i gyfeirio at ddramau J. P. Harris fel ‘awdlau’
1’'w perfformio, a dyna’n wir y cyfeirir ato yma: drama fel drych i’r gym-
deithas, yn cyflwyno delwedd benodol, wedi’i chyd-destunoli mewn stori
feiblaidd, ac yn ‘farddol’ ei naws. Gellir dweud bod yr hyn a wnaeth Harris
a’r ddrama, felly, yn gymhleth o ddyfeisgar, ond fe’i cyflwynodd mewn
modd nad oedd yn gymhleth o gwbl i’w deall a’i dilyn, fel y dengys poblog-
rwydd y dramau.

Mynn Roberts hefyd fod cyfrwng y ddrama’n fwy trawiadol a thebygol
o gael effaith ar icuenctid yr oes na gweithiau diwinyddol trymion. Mae’r
alwad hon yn llawn rhethreg effeithiol — yn ddiau, buasai wedi ysgogi
ymateb pe cawsai ei llefaru ar goedd:

Y drama!’ y mae cenedloedd mwyaf coethedig yr oesau wedi ymhyf-
ryduynddi. Y ‘drama!’ y mae eisiau ei gwaredu o wasanaeth y drwg,
a’i chyfyngu i ddaioni. Y ‘drama!’ y mae yn llawer mwy cyfaddas er
dyrchafu chwaeth yr ieuengctyd na holwyddoregau duwinyddiaeth
sectarol. Da genyf weled bod ‘Teuan Ddu’ wedi ei gynysgaeddu a
dawn a meddwl i wasanaethu ei genedl fel hyn. Myner hi drwy y
wasg — gwna bechgyn Minersville eu rhan[.]*



Difyr yw gweld y modd y gesyd Roberts y ddrama fel ffurf yn erbyn hol-
wyddoregau fel dull o gyfleu addysg grefyddol i’r ‘ieuengctyd’. Fel y gwyddys,
roedd yr holwyddoreg, neu gatecism, yn eithriadol arwyddocaol yn hanes
eglwysi Cristnogol, a chapeli Anghydffurfiol yn enwedig. Ei gwerth oedd
cyflwyno gwybodaeth grefyddol mewn modd eglur, dealladwy a chofiadwy
yn ysgrifenedig ac ar goedd. Gwelir hefyd elfennau tebyg yn nramau J. P.
Harris: cyflwyno gwybodaeth, addysg grefyddol a syniadaeth feiblaidd yn
eglur ar ffurf weladwy a chlywadwy. Diddorol felly yw gweld yr awgrym
gan Roberts bod y cyfrwng gweladwy a chlywadwy hwn yn fwy effeithiol
yn ei ddylanwad ar bobl ifainc yr oes na thestunau ysgrifenedig. Nid ym-
ddengys i sylwadau Roberts dderbyn beirniadaeth, ond fe ellid awgrymu
na fuasai ei safbwynt wrth fodd pob un o Gymry America’r bedwaredd
ganrif ar bymtheg o ystyried mor ganolog oedd yr holwyddoreg i addysg
grefyddol.

Galwyd am i’r ddrama hon gael ei chyhoeddi hefyd ‘er lles y Cymry yn
America’ gan T. W. Morgans, Cattaraugus, yn rhifyn Gorffennaf 1862
Y Seren Orllewinol.* Ymhellach, mewn ysgrif goffa i Harris a gyhoeddwyd
gan y Parchedig Charles Jones yn Y Drych (24 Tachwedd 1898), nodir
y cyfieithwyd Joseph a’i Frodyr i’r Saesneg gan ‘ryw frawd yng Nghymru’,
a gosodir barn ar ddrama arall o eiddo Harris, Abraham yn Offrymu Isaac,
gan ddatgan nad yw ‘mor gymeradwy gan y lluaws’, a hynny o bosibl
oherwydd ‘y testun a’r pwnc’.* Gwyddys iddo lunio drama arall o’r enw
Naomi ac mae’n debyg iddi gael ei chyfansoddi yn y 1850au hwyr, fel ei
weithiau adnabyddus eraill. Ac yn ei ysgrif goffa i Harris, mae J. P. Rowland
yn cyfeirio at berfformiad un actor yn chwarae rhan Ahasferus, felly mae’n
bosibl fod Harris wedi ysgrifennu drama am stori Esther yn ogystal.*’

Argraffwyd Joseph a’i Frodyr yn y 1850au hwyr. Cafwyd argraffiad
Cymreig o’r ddrama o wasg John Davies, Bryn-mawr, yn 1860 ac ail ar-
graffiad Americanaidd o wasg Richard Edwards, Pottsville, yn 1883. Nid
oes dyddiad wrth Abraham yn offrymu Isaac; neu Ddrama Hanesyddol a
Duwinyddol a argraffwyd gan Evan Roberts (Ieuan o Geredigion) yn Utica,
ond mae’n debyg ei bod yn perthyn i gyfnod y 1850au hwyr yn ogystal.
Cyhoeddwyd argraffiad cyntaf o Naomi: Pryddest Hanesyddol yn Pottsville
a chafwyd dau argraffiad Cymreig, y cyntaf o wasg John Davies, Bryn-
mawr, yn 1861.



Mae rhannau o’r dramau hyn oll ar fesur ac odl, a rhannau eraill wedi
eu cyfansoddi i’'w canu gan gor i gyfeiliant cerddoriaeth, a hynny gyda’r
bwriad o wneud y stracon beiblaidd a’u hadnodau yn fwy cofiadwy 1'r
gynulleidfa a’r perfformwyr. Dyma, er enghraifft, y modd yr egyr loseph
a’i Frodyr (1860) gydag ‘lacob’ yn siarad:

Fy meibion anwylgu! O perchwch eich gilydd —
I’wyllys yr Arglwydd, 'mostyngwch yn ufydd.
Duw Abra’m sy’n dyner a nerth mewn cyfyngder;
Mae’n ffyddlon arweinydd a theilwng o’ch hyder;
I’ch tad bu’n gymhorth yn nghalon peryglon;

Yn gysur mewn adfyd — yn nawdd rhag gelynion;
Nis gallaf anghofio Duw Bethel byth bythoedd;
A’r ymdrech yn Peniel g Arglwydd y lluoedd!*®

Fel y gwelir o’r dyfyniad uchod a’r safbwyntiau a nodwyd eisoes, roedd
dramau J. P. Harris yn gyfansoddiadau crefftus a diau iddynt gydio ym
meddwl a dychymyg eu cynulleidfaoedd.

Y Ddrama Gymraeg yng Nghymru ac America

Mae’n drawiadol meddwl am ddraméau Cymraeg yn denu cynulleidfaoedd
niferus yn America a hynny pan oedd y ddrama yng Nghymru ar drai
gan ei bod yn anathema yng ngolwg y gymdeithas Anghydffurfiol. Yng
ngeiriau Elsbeth Evans, roedd byd y ddrama Gymraeg yn ‘anialdir’ yn
hanner cyntaf'y bedwaredd ganrif ar bymtheg a hynny’n bennaf oherwydd
dylanwad y Diwygiad Methodistaidd.* Gwrthwynebai’r Methodistiaid
adloniant a gysylltid a’r byd seciwlar ac arferion gwyl eglwysig a chyda
hynny, ymosodwyd yn hallt ar yr anterliwt a oedd yn ffurf boblogaidd ar
y ddrama yn y ddeunawfed ganrif: ‘Aethai’r anterliwd yn beth a gysylltid
a phechod ym meddyliau’r werin.’*

Helaethodd dylanwad Methodistiaeth ar feddwl, dychymyg, crefydd
a chymdeithas Cymru’r bedwaredd ganrif ar bymtheg nes creu ym-
raniad clir rhwng y ddrama fel cyfrwng a Christnogaeth fel ffordd o fyw.
Fel y dywed Elsbeth Evans, ‘Ceisiwyd dangos bod bywyd meddyliol a



chymdeithasol Cymru ar ddechrau’r bedwaredd ganrif ar bymtheg yn
fagwrfa anffafriol i ddatblygiad y ddrama’, a hynny’n debyg i fathau eraill
ar greadigrwydd, megis rhyddiaith nad oedd o reidrwydd yn gysylltiedig
a themau crefyddol.”!

Math o ofn a wynebai’r Anghydffurfwyr hynny a wrthwynebai’r mudiad
drama, yn 6l loan Williams, oherwydd bod gweithiau theatrig ‘yn achlysur
1 ddigwyddiad cymdeithasol a oedd yn bygwth trawsffurfio a thanseilio’r
egwyddorion crefyddol yr oedd pob agwedd ar fywyd cymdeithasol y
capeliifod i’'w gwasanaethu’. Yn wir, bu cryn feirniadaeth ar y ddrama
fel cyfrwng o’r dechrau’n deg, fel y dywed O. Llew Owain: ‘Ym more’r
cyfnod bu [y ddrama] yn y glyn o dan y fflangell, ofnai’r caredigion ei
harddel, ymhyfrydai crefyddwyr mewn erlid, trwm fu gordd yr hen saint
arni, ac megis marw ar lwybrau’r erledigaeth y gorweddai.’>® Beirniadwyd
perfformiadau o bob math, yn cynnwys anterliwtiau, dramau, dramau
crefyddol a chyngherddau amrywiol gan ffrwd o feddwl Piwritanaidd oddi
mewn 1 Brotestaniaeth (ers o leiaf yr ail ganrif ar bymtheg). Roedd peth
amheuaeth hyd yn oed ynghylch gwedduster canu mewn capeli a defnyddio
offerynnau.** Gellid awgrymu bod rhai ffrydiau meddwl o’r fath wedi
parhau’n ddylanwadol ar Anghydffurfiacth Gymraeg a Chymreig y bedwar-
edd ganrif ar bymtheg.

Erbyn tro’r ganrif, roedd llaw gref Anghydffurfiacth yn gwasgu’n erbyn
y ddrama, ond llwyddai’r ddrama’n rhyfeddol a hynny, yn baradocsaidd
ddigon, oherwydd crefydd Anghydffurfiol. Hoffai bobl glywed a gwylio
stracon. Fel y noda Dafydd Glyn Jones, ceir gwrthddywediad yn hanes,
tranc ac atgyfodiad y traddodiad drama Cymraeg a Chymreig. Os mai
Anghydffurfiaeth, neu ‘grefydd Biwritanaidd’ a defnyddio’i derminoleg ef,
‘aladdodd y ddrama yng Nghymru, ddechrau’r bedwaredd ganrif ar bymtheg,
y mae yr un mor wir mai dan nawdd y grefydd honno y dechreuodd rhyw-
beth tebyg i ddrama ymffurfio unwaith yn rhagor, ar draws canol y ganrif’.
Gyda hynny mewn golwg, cofir am y modd y trowyd at yr ysgrythur a
chanfod ynddi’r fath gyfoeth dramatig nes y dechreuwyd rhoi’r stracon
ar y llwyfan. Cyfyd Elsbeth Evans y cwestiwn a ellid mewn difrif alw’r
addasiadau llwyfan hyn o stracon beiblaidd yn ddrama per se, a diau fod
ganddi le 1 gwestiynu.*® Serch hynny, nid oes amheuaeth nad esgorodd yr
ysgrythur ar fath o ddrama, un a geisiai ailafael mewn rhai agweddau ar



yr anterliwt wrth ymlafnio i greu rhywbeth amgenach. Fe ellid galw’r
dramau crefyddol hyn yn fath o ‘las ddramau’, a fyddai'n esblygu gyda
threigl y blynyddoedd yn ddramau o bob Iliw a llun.

Mae’n werth cofio mai o gorlan grefyddol y daeth amryw ladmeryddion
a chefnogwyr selocaf y mudiad drama yng Nghymru ac, er gwaethaf cryn
wrthwynebiad cyson gan gymunedau o Anghydffurfwyr, y llwyddodd y
ddrama Gymraeg i gipio ail wynt a thyfu. Meddai O. Llew Owain:

Ar 0l oeri o frwdfrydedd cyfnod yr erledigaeth torrodd gwawr newydd
yn hanes y dramawyr ieuainc — dechreuwyd eu hedmygu, eu canmol,
a’u dewis 1 swyddi pwysig mewn crefydd, ac yn arweinwr cymdeith-
asol, a buan y gwelwyd gwerth eu dawn a nerth eu cymeriad.’’

Gellid hyd yn oed awgrymu bod yr anterliwtwyr a’r dramodwyr cynnar
yng Nghymru’r ddeunawfed ganrif a hanner cyntaf y bedwaredd ganrif
ar bymtheg yn amcanu at yr un nod a chrefyddwyr a phregethwyr, sef
diwygiad cymdeithas ac erlid agweddau pechadurus ymaith, a hynny
‘mewn ymddiddan mydryddol’.’® Er enghraifft, mewn anterliwtiau, beirn-
iedid ymddygiad salw aelodau cymdeithas, megis meddwon a chybyddion,
ac o dro idro, defnyddid testunau beiblaidd fel seiliau i’'w cynyrchiadau.
Fodd bynnag, mae’n debyg fod yr iaith a ddefnyddid yn destun anes-
mwythder i amryw Anghydffurfwyr ceidwadol a bod y cyfrwng dramataidd
hwnnw’n destun beirniadaeth o’r herwydd.”

Os mai ‘diddordeb storiaidd a ddenai’r anterliwtwyr i’r Beibl a’r
Apocryffa i chwilio am ddeunydd chwarae, ac nid unrhyw gymhelliad
athrawiaethol neu efengylaidd’, fel y dywed G. G. Evans, nid felly J. P.
Harris.® Roedd gan Ieuan Ddu fwriad penodol i gyflwyno moeswersi a
fuasai’n dylanwadu ar Gymry America’r oes, ac felly, yn dra gwahanol i
anterliwtiau’r oes flaenorol.

Gyda thranc yr anterliwt, datblygodd traddodiad dramataidd amgen
yng Nghymru ac yn yr America Gymraeg. Parhawyd a rhai agweddau anter-
liwtaidd, megis cymeriadau stoc, themau cymdeithasol a/neu grefyddol, ac
arddull fydryddol i’r dweud. Fodd bynnag, esgorodd yr edwino hwn ar
anian ddramataidd newydd; yn fath ar blentyn siawns mwy parchus yr
anterliwt Gymraeg.



Diddorol yw ystyried geiriau loan Williams am swyddogaeth y mudiad
drama Cymraeg newydd hwn, sef ‘amddiffyn [...] cymunedau Cymraeg’
a chrefydd, ‘a chynnal ffurf ar hunaniaeth fytholegol a gynigiodd rith o
sefydlogrwydd mewn byd lle’r oedd ymron pob datblygiad cymdeithasol
ac economaidd yn cynyddu’r bygythiad i fodolaeth Cymreictod a’r iaith
a’i cynhaliodd’.®! Mae’r cyfeiriad yma at hunaniaeth ‘fytholegol’ yn ddidd-
oroliawn ac yn peri inni feddwl am natur hunaniaeth Gymraeg a Chymreig
yr oes gyfnewidiol hon — ai math o hunaniaeth unffurf a fodolai ynteu
amryw hunaniaethau gwahanol? Yng ngolwg loan Williams, cynigiodd y
mudiad drama Cymraeg allwedd i ymagor hunaniaeth Gymraeg a Chym-
reig a ymddangosai fel petai’n cynnig math o sefydlogrwydd mewn byd
ansefydlog. Crefydd a fu’n rhannol-gyfrifol am ddiwedd yr anterliwt, ond
dadleuwyd eisoes mai hi hefyd a oedd un o’r pennaf ddylanwadau ar y
traddodiad dramataidd Cymraeg newydd, yr union draddodiad a gysylltid
4 hunaniaeth ‘fytholegol’ Gymreig. Yn wir, gellid priodoli geiriau a syniad-
aeth Williams uchod i sefyllfa’r ddrama Gymraeg Americanaidd: medrai
wneud straeon beiblaidd ac egwyddorion moesegol yn wybyddus i gynull-
eidfaoedd yn America gan gryfhau’r ymdeimlad o gymuned genedlaethol
a rannai nodweddion a daliadau arbennig. Yn hyn o beth, nid annoeth
fyddai awgrymu bod y traddodiad dramataidd hwn a glymai’'r Cymry
Americanaidd ynghyd yn fodd o gyfleu ‘cymuned ddychmygol’, un a
fyddai’n cryfhau’r teimlad o hunaniaeth Gymraeg a Chymreig, ac a adnab-
yddai nodweddion penodol a gysylltid a’r hunaniacth(au) yma, megis
Anghydffurfiaecth, dirwest a gwrth-gaethwasiaeth.®? Diddorol yw gweld,
felly, y modd yr oedd gwaith dramataidd J. P. Harris yn perthyn yn annatod
1 gyd-destun ehangach go bwysig.

Yr ‘Arddangosiadau Chwareuyddol’

Fodd bynnag, nid oedd pawb o blith Cymry America yn croesawu’r fath
‘adloniant’” a gynhyrchid gan Ieuan Ddu. Cydnabuwyd y feirniadaeth
honno gan y Parchedig Theophilus Jones, Pughtown, Pensylfania, ar
ddiwedd perfformiad o Joseph a’i Frodyr ym Minersville ar 4 Gorffennaf
1857. Yn ol ysgrifennydd y cyfarfod hwnnw, ‘rhoddodd [y Parchedig



Theophilus Jones] ei farn yn hysbys nad oedd dim yn anweddus nac an-
mhriodol yn y fath arddangosiadau’.®* Mae’n amlwg iawn fod Jones yn
ymwybodol o farn gweinidogion a chapelwyr Cymraeg a fuasai’n gwgu
ary fath ‘arddangosiadau’; ac un a ddaeth i fod yn chwyrn ei feirniadaeth
oedd un o brif arweinwyr Methodistiaeth Galfinaidd Gymreig America a
golygydd misolyn ei enwad, Y Cyfaill o’'r Hen Wiad, y Parchedig William
Rowlands. Mynnodd fod yr ‘arddangosiadau chwareuyddol’ a oedd mewn
bri ym Minersville a’r trefi glofaol cyfagos yn ‘[ll]ygredigaethau cableddus’
ac yn ‘halogedigaethau cywilyddus’.® Ymatebodd Harris i’r feirniadaeth
ac esgorodd hynny ar ddadl rhwng y Methodist Calfinaidd a’r Bedyddiwr
yn y wasg gyfnodol Gymraeg Americanaidd am fisoedd.

Ar dudalen flaen rhifyn Mawrth 1858 Y Cyfaill o’'r Hen Wlad yr ym-
ddangosodd ymosodiad cyntaf Rowlands, a hynny mewn ysgrif a oedd
yn ymateb yn uniongyrchol i’r twf mewn dramau crefyddol Cymraeg yn
America: ‘Arddangosiadau Chwareuyddol, (Dramatical Representations,)
mewn Addoldai’. Egyr ysgrif Rowlands drwy fanylu ar eilunaddoliaeth
fel pechod a nodweddai wahanol oesau ac awgryma ei fod mewn bri
yn America’r cyfnod hwnnw, a bod iddo gysylltiad a’r ddrama. Sylwa
fod ‘arddangosiadau’ o frwydrau a golygfeydd ‘ysgrythyrol wedi cael
lle eisoes mewn rhai o’r eglwysdai’ yn America, a’r farn a glywir yn
groyw gan y gweinidog yw bod hynny’n ddrwg mawr.® Yn wir, dyfynnir
o weithiau’r Parchedig J. Hughes, Methodistiaeth Cymru (1851), a’r
Parchedig W. Roberts, Crefydd yr Oesoedd Tywyll (1852),% er mwyn
tanlinellu pechadurusrwydd dramau neu ‘arddangosiadau’ eilunaddol-
aidd fel cyfrwng, gan ddatgan eu bod cynddrwg a’r ‘coeg-chwareuon,
(interludes,) yr ymladd-ceiliogod, y cocin saethu, a’r cwrw cyfeddach,
&c.” — y nodweddion cymdeithasol hynny a wrthodid yn chwyrn gan
Fethodistiaid yr oes.®’

Yn gwbl ddiamwys, mynnir bod y fath ‘arddangosiadau’ o safon eilradd
a llygredig. Cyferbynnir hwy a gwaith Shakespeare a ymwrthododd a
‘thestynau ysgrythyrol, [ac a dd]efnyddiodd hanesion a thraddodiadau
yn eu lle, gan amcanu gwella chwaeth y chwareufa’.®® Ychwanegir at hyn
drwy gollfarnu’r anterliwtiau a fu’'n boblogaidd yng Nghymru. Barn
William Rowlands am anterliwt Y Brenin Dafydd (o bosibl yn waith Huw
Jones a John Cadwaladr), er enghraifft, oedd mai ‘echrydus yn wir oedd



y darluniad’ ac ‘yr oedd ei duedd drwyddo oll, i danio nwydau mwyaf
afreolaidd natur lygredig’ pobl, a bod hynny’n nodweddiadol o anterliwtiau
yn gyffredinol.”’ Efallai fod hyn yn awgrymu bod yr anterliwt dan sylw
wedi cael ei pherfformio yng Nghymru yn ystod bywyd cynnar William
Rowlands (a ymfudodd i’r Unol Daleithiau yn 1836 pan oedd yn 30 oed).
Os felly, gwelid gwaddol nodedig yr anterliwt a’i dylanwad ar y traddodiad
dramataidd dilynol.

Buan y try William Rowlands ei feirniadaeth lem at waith J. P. Harris
yn benodol:

galarus genym ddwyn i sylw yr hyn fu yn achlysur i’r erthygl hon,
sef nad yw ynfydrwydd y chwareu-gerddi a’r arddangosiadau
chwareuyddol yn amlwg i bawb yn Mhennsylvania, hyd yn nod o’r
Cymry, ac o grefyddwyr Cymreig, hyd yma.”

Prysura William Rowlands i ddweud nad oes ganddo ddrwgdeimlad tuag
at J. P. Harris ei hun, Y mae yn ddyn o gymeriad parchus yn ei swydd a’i
sefyllfa; ac yn fardd, ar a wyddom ni, o ddoniau cymhwys’, ond nid yw’n
cydweld a gwaith dramataidd y brawd o Fedyddiwr.”' Sylwir bod ‘cerdd
o waith yr un gwr’ wedi’i pherfformio yn ystod Nadolig 1857, Y Doethion
o’'r Dwyrain ac, yn fwy diweddar, Joseph a’i Frodyr. Er 1 William Rowlands
gyfeirio at y gwaith yn y dyfyniad blaenorol fel ‘cerdd’, nid oes amheuaeth
nad dramau oeddynt oherwydd manyla’r gweinidog ar gyfansoddiad y
gweithiau gan nodi bod iddynt olygfeydd, cymeriadau a chyfarwyddiadau
llwyfan — yr union agweddau sy’n awgrymu mai ‘cerdd[i]’ i’'w perfformio
oedd y ddwy.

Neges bryderus a geir gan William Rowlands oherwydd ers i’r Doethion
o’r Dwyrain gael ei pherfformio am y tro cyntaf, dywed i amryw ‘chwareuon’
eraill ymddangos. Fodd bynnag, prysura i ddweud nad yw hyn yn arfer a
berthyn i’r Bedyddwyr yn unig: ‘gwnelai’r Annibynwyr eu rhan hefyd yn
Ngharbondale, trwy roi benthyg eu capel i’'r Gymdeithas Lenyddol ar y
dydd ; a gwyddom, ys gwaeth yr oedd, am rai o’r Trefnyddion Calfinaidd
wedi cymeryd rhan yn y ffolinebion hyn’.”> A William Rowlands ati wedyn
1 gyflwyno chwe rheswm yn erbyn cynnal ‘Arddangosiadau Chwareuyddol
mewn Addoldai’. Yn gyntaf, myn mai ‘Ffordd pechaduriaid ydyw” ymwneud



a dramau o’r fath, yn enwedig, felly, mewn eglwysi crefyddol.”® Cred mai eu
hunig ddiben yw cynnig ‘difyrwch cnawdol” a’u bod, felly, yn anghymwys
gan iddynt droi’r Beibl yn destun ysgafn — ‘yn chwareu-gerddi’.” Dadleua
fod y perfformiadau hyn yn ‘cryfhau ac yn meithrin y duedd lygredig sydd
mewn dyn 1 geisio mewn gwrth-ddrychau daearol, yr hyn nad yw idd ei
gael ond yn Nuw, sef gwir fwyniant’.”> Am hynny, dylid eu gochel yn
llwyr.

Troir sylw at yr ysgolion Sabothol wedyn drwy ddweud bod cysylltu’r
sefydliad hwnnw a ‘chwareugerddi’ yn ‘niweidiol’ i’r ysgolion a’u disgyb-
lion.” Ymhelaethir ar hyn drwy ystyried yr eglwysi lle y perfformid amryw
o’r dramau sydd dan y lach, a mynnir bod hynny’n ‘gysegr yspeiliad’.”’
Nid doeth na gweddus troi eglwys yn ‘chwareudy’, maentumia.” Gwelir
bod William Rowlands yn diffinio’r capel fel gofod sanctaidd ac mae’n
gwneud hynny’n rhannol drwy fynnu na all fod yn ofod o fath arall, megis
‘chwareudy’. Mae hyn yn ddiddorol o gofio bod Y Cyfaill o’r Hen Wilad
yn gylchgrawn enwadol. Roedd barn y golygydd, William Rowlands, am
briod ddefnydd gofod capeli wedi’i anelu at holl gapeli’r enwad, ond felly
hefyd at bobl o enwadau eraill oherwydd roedd rhai Annibynwyr a Bedydd-
wyr hefyd yn ddarllenwyr Y Cyfaill o’r Hen Wlad. Yn wir, gellir dweud
mai ymdrech oedd hon i ddiffinio natur gofod y capel a’i hawlio’n derfynol
ar gyfer math penodol o weithgarwch, yr hyn a ystyrir yn briodol sanctaidd
ac nid yn fan ‘chwareuyddiaeth’. Yn olaf, dadleuir bod yr arfer dan sylw’'n
ganlyniad i ddylanwad ‘[M]am puteiniaid, a ffieidd-dra y ddaear’, pechod
yn ei hanfod, ac felly, dylid ei wrthwynebu.”

Ceir datganiad sicr gan William Rowlands ynghylch yr hyn y dylai’r
Methodistiaid Calfinaidd sy’n darllen yr ysgrif ei wneud, sef arddel hunan-
ddisgyblaeth ac ymwrthod a phechadurusrwydd yr ‘arddangosiadau
chwareuyddol’. I'r diben hynny, dyfynna ddatganiad disgyblaeth ei enwad:

Bod eu haelodau [y Methodistiaid Calfinaidd] wedi ymroddi i ym-
wrthod a phob llwybr pechadurus a gwaradwyddus croes i air Duw,
ac 1 harddwch Cristionogol, gan ymadael a gorwagedd y byd a’i
arferion llygredig, megis cymdeithasau ofer-wag, gwyl-mabsantau,
dawnsiau, CHWAREUYDDIAETHAU, gloddesta, cyfeddach,
diota, a’r cyffelyb.%



Daw’r ysgrifi glo gyda’r un neges wrthwynebus yn cael ei seinio drachefn:
bod ‘chwareuyddiaethau yn ddrwg yn eu dylanwad moesol ar ddynion’ a
mynnir eu bod yn destun rhwygiadau cymdeithasol.®! Ond nid dyna fyddai’r
gair olaf ar y mater. Cafodd William Rowlands ddweud ei ddweud ar
dudalennau cyfnodolyn ei enwad ac ysgogodd hynny i J. P. Harris ei hun
ymateb gydag ysgrif drawiadol yng nghyfnodolyn ei enwad yntau, Y Seren
Orllewinol, a hynny fel eitem gyntaf rhifyn Mai 1858.%

A J. P. Harris ati i ddarnio dadleuon Rowlands drwy gyfeiriadaeth
ysgrythurol ac ysgolheictod beiblaidd. Beirniedir yn llym ddadl William
Rowlands mai dramau a berfformid yn groes i’r safonau disgwyliedig
ar ddydd Nadolig ydoedd Y Doethion o’r Dwyrain a Joseph a’i Frodyr:
‘[T]eimlwn fod Mr. Rowlands yn gwneud cam bwriadol a gwirfoddol a’r
“awdlau” hyn trwy eu rhesu gyda chyfansoddiadau chwareuyddol yr oesau
tywyllion a’r oesau diweddarach hefyd.’®® Dadleua J. P. Harris fod gwir
werth addysgiadol i’r ‘awdlau’ hyn ac nid cynnig difyrrwch yn unig mo’u
bwriad, fel yr awgryma William Rowlands: ‘Dywedwn eto mai lles ein cenedl,
ac yn arbenig yr Ysgol Sabbothol oedd genym mewn golwg (pa mor gam-
syniol bynag ydym wedi bod) wrth gyfansoddi yr “awdlau” collfarnedig.’

Eir ati wedyn 1 fynnu bod byd o wahaniaeth rhwng y dramau crefyddol
o eiddo J. P. Harris a gweithiau Twm o’r Nant a’r anterliwt Y Brenin
Dafydd a geid yng Nghymru, gan faentumio bod ei ddramau ef yn fwy
diniwed eu naws a’u cyfansoddiad, a bod ganddynt amcanion penodol i
gyfoethogi dysg grefyddol aelodau’r ysgolion Sabothol. Fodd bynnag,
datgan J. P. Harris na ddylai fod gwahaniaeth rhwng ffurfiau llenyddol
ac na ddylai ‘drama (chwareugerdd)’ gael ei hystyried ‘yn fwy pechadurus
na chyfansoddi arwrgerdd [epic] neu fugeilgerdd [pastoral] ¥ Pwysleisio
gweddustra drama fel cyfrwng y mae, a drama grefyddol yn benodol. Yn
wir, awgryma fod ei waith ef, sef Y Doethion o'r Dwyrain a Joseph a’i
Frodyr, yn fwy llesol i gynulleidfaoedd Cymraeg na dramau Groegaidd
pan ddywed: ‘Ni chlywsom ni son fod Comedy na Thragedy yn cael eu
hactio yn Carbondale gwyliau Nadolig diweddaf [ac mae fy ngwaith i] yn
wahanol iawn yn eu natur a’u dyben.’®® Ar y naill law, deil na ddylai bod
beirniadaeth ar ffurfiau llenyddol amrywiol, ond myn, ar y llaw arall, fod
el weithiau ef yn wahanol, ac yn weddus oherwydd eu nod i helacthu
dysgeidiaeth grefyddol ymysg y Cymry yn America.



Ymateba’r Bedyddiwr yn fanwl i’r chwe rheswm a gyflwynodd William
Rowlands dros anweddustra ‘arddangosiadau chwareuyddol’. Deil nad
‘chwareudai’ mo’r eglwysi lle perfformid dramau J. P. Harris — yn wir,
addoldai oeddynt a’r bwriad o arwain eu mynychwyr oddi ar Iwybr pechod:
‘lleoedd priodol yw y rhai hyn i ddysgu pechaduriaid; gwir [“]schools of
morals,” ac onid da yw gweled “y llofrudd, y lleidr, y butain, neu y god-
iebwr,” yn dyfod i’r addoldai[?]’®” Diddorol yw gweld J. P. Harris yn cyf-
Iwyno safbwynt nad yw’n dadlau a’r modd y mae William Rowlands yn
diffinio natur gofod y capel, ond yn datgan bod ei ddramau yn cyd-fynd a
natur sanctaidd y gofod hwnnw. Yn ail, mynn mai difyrrwch meddyliol a
fwriedid, nid difyrrwch ‘cnawdol’.*® Nid yw’r ddadl fod yr arddangosiadau
chwareuyddol hyn yn arwain at lygredigaeth foesol yn dal dwr ym marn
J. P. Harris ychwaith a maentumia mai gwerth yr ‘awdlau’ dan sylw oedd
mwynhad, a pho ‘fwyaf [m]Jwynhad [y crediniwr], mwyaf oll ei syched am
y moddion [crefyddol]’.** Gwgid ar y nofel a ddarllenid am fwynhad yn
unig. Ond ceir yma J. P. Harris yn awgrymu y ceid mwynhad amgenach
drwy’i ‘awdlau’, mwynhad a fyddai’n gyfraniad cadarnhaol i fywyd cref-
yddol Cymry America.

Dadl arall William Rowlands oedd bod ‘y chwareu-gerddi yn eu cysyllt-
iad a’r Ysgolion Sabbothol, yn taro ergyd ar wraidd y sefydliad bendithiol
hwnw’, ond ymateb J. P. Harris yw nad oes gronyn o wirionedd yn hynny.
Mae’r ysgolion Sabothol yn agored i bawb, meddai, ac mae’r ‘awdlau’
perfformiadol hyn yn fodd i gyfoethogi profiadau mynychwyr yr ysgolion:

Gwir fod gan yr Ysgol Sabbothol yn Pennsylvania ei chylchwyliau,
ei gorymdeithiau dan ei baneiriau, ei harddangosiadau adroddiadol,
ei cherddoriaeth, ‘a phethau o’r fath;’ ond y mae hyd yma heb droi
y Beibl o’r neilldu, a chredwn ei bod mor iachus ag unrhyw ysgol
yn yr undeb talaethol.”

Cytuna J. P. Harris fod theatrau yn draddodiadol yn lleoedd llygredig,
‘ond yr ydym yn dadleu o blaid puro y ddrama, fel y byddo i’r hyn sydd
deilwng yn unig gael ei gadw’.! Gan fod dramau crefyddol wedi cael eu
perfformio mewn capeli, myn fod y dramau hynny eu hunain yn bur ac
yn bell oddi wrth lygredigaeth.



Mae J. P. Harris yn dirwyn ei ysgrif 1 ben drwy nodi bod ei ddrama
wedi cael ei pherfformio ‘yn Nghymru mor ddiweddar a 1857’ mewn amryw
fannau yn y de, sydd felly’n tystio i boblogrwydd a gweddustra’r gwaith
a’r cyfrwng dramatig.”” Diau fod hyn yn ffordd anghynnil o dynnu blewyn
pellach o drwyn William Rowlands, a gorffennir yr ysgrif yn hynod goeglyd
drwy ddyfynnu geiriau William Rowlands ei hun: ‘Hyderwn nad oes dim
yn y sylwadau blaenorol i ddolurio teimlad neb.”

Esgorodd y sylwadau hyn ar ymateb pellach gan William Rowlands yn
rhifyn Mehefin 1858 Y Cyfuaill o’r Hen Wlad, a deil mai’r hyn a gyflwynodd
J. P. Harris oedd ‘ymesgusodiad cloff dros eilunddelwau bychain y chwareu-
gerddi’.** Beirniada ddull J. P. Harris o ymateb gan honni bod ei sylwadau
yn ‘[d]ifenwi’ William Rowlands. Am hynny, ni chyflwyna ymateb estynedig.
Yn hytrach, rhydd wybod iddo dderbyn cefnogaeth i’w sylwadau gan
‘gyfundeb “parchus” y Bedyddwyr’, sef enwad Harris ei hun, a oedd yn
cytuno ag ef ac yn diolch iddo am ei safiad. Ac ychwanega ergyd i’'w ymateb
cryno drwy alw gweithiau J. P. Harris yn anterliwtiau, er bod cryn wahan-
iaeth rhwng dramau crefyddol y Bedyddiwr ac anterliwtiau mewn gwir-
ionedd — o ran plot, cymeriadau a chonfensiynau dramatig.”

Ni fu J. P. Harris yn hir cyn bwrw ei bin ar bapur ac ymddangosodd
ysgrif 0’1 eiddo yn rhifyn Gorffennaf 1858 Y Seren Orllewinol. O’r dechrau’n
deg, dadleua fod cyhuddiadau William Rowlands yn ddim amgenach na
‘sweeping assertations’, a bod barn y Methodist Calfinaidd, sef mai cabledd
oedd ‘awdlau arwest “Ieuan Ddu’’, yn ddigynsail.”® Yn wir, beirniedir
William Rowlands a’r Methodistiaid yn gyffredinol am gyfeiliorni wrth
droi’n bennaf at eu Cyffes Ffydd o Sasiwn y Bala am gyfarwyddyd, yn
hytrach na throi at eu Beibl. Gwneir hyn er mwyn taflu’r cyhuddiad o
gabledd oddi ar ysgwyddau J. P. Harris ac ar y Methodistiaid hynny a
wrthwynebent ddramateiddio’r Gair a’r cymeriadau sanctaidd, er nad oes
cynsail i’r gwrthwynebiad hwnnw yn yr Ysgrythurau. Manylir wedyn ar
wrth-ddadl William Rowlands, sef bod yr ysgolion Sabothol yn cael
eu troi’n bethau croes wrth fod yn gartrefi i arddangosiadau o’r fath.
Er mwyn amddiffyn ei safiad, cyfeiria J. P. Harris at sylwadau diweddar
Harriet Beecher Stowe, a gyhoeddwyd yn yr Independent, sef eu bod yn
byw mewn oes lle gwelir cyfuno’r sanctaidd a’r seciwlar.”” Yn hynny o
beth, mynna Harris ei fod wedi gofalu bod yr ysgol Sabothol a’r testunau



crefyddol yn cael eu huno a’r ddrama fel ffurf, a bod hynny’n berffaith
weddus.

Bwrir amheuaeth ymhellach ar honiad William Rowlands fod rhai
Bedyddwyr yn cydweld ag ef a myn J. P. Harris iddo dderbyn negeseuon
cefnogol gan gyd-Fedyddwyr yn ogystal & chan un Methodist Calfinaidd
ynghylch ei ddramau:

Ysgrifena un arall, hen gyfaill mynwes-ol i Mr. Rowlands: ‘Yr wyf
yn teimlo yn ddrwg yn hytrach gyda golwg ar y ddadl rhyngoch
chwi a’r Parch. W. Rowlands ar y ddrama, am na wna’r lluaws
wahaniaethu rhwng y ddrama fel y mae yn y chwareudai a’r hyn a
ddylai fod mewn GWIRIONEDD. Gyda golwg arnaf fi fy hun, mae
eich ‘sylwadau’ amddiffynol yn wrthbrawf boddhaol i’r hyn oll a
ddyg Mr. R. yn mlaen yn erbyn dramateiddio y darnau hyny o’r
ysgrythyr, &c., yr ydych wedi gwneud defnydd o honynt. Mae yn
ddiddadl genyf fod actio y gwahanol ran-au drwy ddewisiad priodol
o’r dramatis personae o duedd foesol.”®

Dyma wrth-ddadl gref ac un a rydd bwyslais ar werth moesol y dramau
crefyddol hyn o eiddo J. P. Harris.

Gwelwn y Bedyddiwr yn cloi ei ysgrif gydag ergyd eithriadol 1 gyfeiriad
William Rowlands drwy ddyfynnu’r geiriau, ‘Chwareu tég a churo tywyll’,
a mynnir na fydd J. P. Harris na’i gyd-Fedyddwyr yn talu sylw i feirniaid
a guddiai tu 6l i ffugenwau.” Gellid awgrymu mai cyfeiriad oedd hyn at
arfer William Rowlands ar un adeg o ysgrifennu dan y ffugenw ‘Chwareu
Teg i1 Bob Ochr’ yn y wasg gyfnodol.'®

Erbyn rhifyn Medi 1858 Y Cyfaill o’r Hen Wiad, gwelwyd newid mewn
ton gan William Rowlands wrth iddo fychanu gwrth-ddadl J. P. Harris
mewn adolygiad o ysgrif ddiweddaraf' y Bedyddiwr, a chan ddatgan mai
trafodaeth ynghylch ‘Interludes y Capelau, neu Arddangosiadau Chwareu-
yddol mewn Addoldai, eto unwaith’ a gynigia.'’! Diau fod y dewis hwn i
alw gweithiau Ieuan Ddu yn ‘Interludes’ yn ategu’r honiad mai ‘anterliwtiau’
oeddynt yn ei ysgrif flaenorol ac yn fodd o ddarostwng gwaith J. P. Harris
unwaith eto i fod iseled ei natur a’i safon a’r hen anterliwtiau ‘llygredig’.
Ond deil William Rowlands mai’r cyfan a wnaeth ac y mae’n parhau ei
wneud yw mynegi barn ar sail ‘rheolau dysgyblaethol [ei glyfundeb’, a bod



J. P. Harris wedi ymateb yn afresymol.'” Esbonnir hefyd y defnydd o
‘interlude’ wrth gyfeirio at weithiau J. P. Harris, sef bod yr ymadrodd a
ddefnyddiai Ieuan Ddu am ei weithiau, ‘Dramas Bychain’, yn ‘gyfystyr a[g]
Interludes, ac yn fwy adnabyddus i’r Cymry dan yr enw olaf”.!?

Gwelir holl hanes cefndirol Methodistaidd mewn perthynas a gweithiau
ffuglennol a chreadigaethau amrywiol yn glir yn sylwadau dilynol William
Rowlands. Myn eto fod ‘chwareuon’ J. P. Harris yn llawn cabledd; bod
gosod bodau dwyfol mewn rhywbeth o’r fath natur a4 ‘drama fach’ yn
‘dysgu dynion i gablu, ac felly yn gableddus’, ac ategir hyn drwy ddyfynnu
o’r Deg Gorchymyn (Exodus 20:7).!% Ceir crynswth gwrthwynebiad William
Rowlands a rhai 0’1 gyd-Anghydffurfwyr i ffurf y ddrama a thestun y
gwaith yn gwbl ddiflewyn-ar-dafod yn y sylwadau hyn:

Yr ydym yn gwrthwynebu y Drama ynddi ei hun, yr un modd a’r
ffug-lyfrau yn y cyffredin, fel dull o weinyddu addysgu ar unrhyw
ganghen [... Ll]lygradwy a dinistriol oedd eu dylanwad yn mhob
gwlad ac eglwys a’u harferent ; eto y mae cabledd Interludes J. P. H.,
yn ychwanegiad gwaethygol.'®

Eir atii gyferbynnu J. P. Harris & Twm o’r Nant gan fynnu bod gwaith y
Bedyddiwr yn fwy ‘cableddus na’r eiddo “Twm o’r Nant™’, a hynny am i
Ieuan Ddu gymryd yr ysgrythur yn ffynhonnell graidd i’'w ddramau.!%

Dyfynnir o ffynonellau amrywiol wedyn, megis Geiriadur Ysgrythyrol
Thomas Charles ynghylch diffiniad ‘cabledd’, a chyfeirir at adrannau o’r
Beibl er mwyn beirniadu bydolrwydd J. P. Harris. Deil nad oes gwerth
addysgiadol na moesegol 1 weithiau’r Bedyddiwr ac, am hynny, dylid eu
gochel. Yn wir, canlyniad unrhyw ymwneud a’r pethau hynny, meddai
William Rowlands, fydd gweld rhai yn ymbellhau ‘oddiwrth y ffydd,
gan roddi coel 1 ysprydion cyfeiliornus’.!”” Delweddir hyn yn groyw drwy
ddefnyddio Datguddiad 16:12-13 yn sail i’'w ddadl:

Tua’r un amser ag y gwelodd Ioan yn ei weledigaeth y chwechfed
angel yn tywallt ei phiol ar yr afon Euphrates, y gwelodd hefyd ‘dri
yspryd aflan tebyg i lyffaint yn dyfod allan o safn y ddraig, ac allan
o safn y bwystfil, ac allan o enau y gau brophwyd’. O safn y ‘bwystfil’



fel y proffwyd yn ein herthygl flaenorol y daeth ‘yspryd yr oes’ yn
yr Arddangosiadau Chwareuyddol mewn addoldai.!®

Cloir yr ysgrif gyda William Rowlands yn datgan nad yw ei sylwadau yn
ymosodiad ar gymeriad J. P. Harris fel y cyfryw, ond yn mynegi gwrth-
wynebiad i gyfrwng yr ‘Arddangosiadau Chwareuyddol” a’u dylanwad
anffodus ar y Zeitgeist.'"”

Llonyddodd y dyfroedd am ryw hyd ar 6l ysgrif ddiwethaf William
Rowlands a hynny tan rifyn Tachwedd 1858 Y Cyfaill o’r Hen Wilad, pan
ddatganodd awdur o’r enw John Samuel ei bod yn bryd 1 William Rowlands
aJ. P. Harris ganfod cadoediad a darfod y drafodaeth ynghylch y ‘dramas
bychain’.!"” Gofyniad gobeithiol a gafwyd ganddo, ond ysgogodd hynny
1 William Rowlands rannu ychydig sylwadau terfynol am y pwnc yn yr
un rhifyn. Datgan William Rowlands na fydd ef na’i gyd-Fethodistiaid ‘o
blaid Interludes y Capeli’ nac yn ystyried ‘arddangosiadau’ o’r fath o
unrhyw werth. Datganiad croyw yn ergyd derfynol i’r mater oedd bwriad
William Rowlands,'"! ond J. P. Harris a gafodd y gair olaf wrth iddo
gyhoeddi erthygl gryno yn Y Seren Orllewinol yn Rhagfyr 1858 yn nodi
bod ‘brwydr y “dramas bychain,” [rhyngddo ef] a’r Parch. W. Rowlands
wedi terfynu’.!"? Yn y darn hwnnw, myn J. P. Harris fod William Rowlands
wedi ymdrechu’n ‘erthylaidd i roi lliw anmhriodol” ar lafur y Bedyddwyr
a oedd yn bleidiol i’r dramau crefyddol. Daw’r erthygl i’'w therfyn gyda
thynnu un blewyn arall o drwyn William Rowlands a Methodistiaid gwrth-
wynebus cyffelyb, drwy ddatgan: ‘Mewn hyder y gwna y frwydr ddramatic-
aidd les.”'"

Trafodaeth danbaid, ymrafael llawn gwrthdaro, a dadl ddramatig a
gafwyd rhwng dau gawr eu cyfryw enwadau yn 1858, a dengys y gyfres
chwyrn hon o erthyglau pa mor ddyrys oedd arddel cyfrwng y ddrama
ymysg Cymry’r Unol Daleithiau. Diau fod y cyfrwng yn boblogaidd ymysg
amryw, fel y sylwyd uchod, a bod nifer o’r farn ei fod yn effeithiol yn
cynnig addysg foesol a dylanwad iachusol. Ond mynnai eraill nad oedd
yr arddangosiadau hyn yn ddim mwy na chreadigacthau ffuglennol er
difyrrwch llygredig yn unig. Diddorol oedd gweld y termau a ddefnyddid
gan William Rowlands wrth i’r ymrafael fynd rhagddo drwy ddatgan bod
dramau crefyddol J. P. Harris yn nemor anterliwtiau pechadurus, a bod y



rheini’n waeth nag eiddo anterliwtwyr enwocaf Cymru am eu bod wedi’u
seilio ar destunau ysgrythurol. Difyr hefyd oedd gweld yr enw a roddodd
J. P. Harris ar ei waith ei hun yn ei ysgrif derfynol, sef ‘Dramas yr Ysgol
Sul’. Dyma nodweddu pa mor amrywiol oedd dealltwriaeth Cymry’r oes
o’r ddrama fel cyfrwng. Diau fod cryn wahaniaeth rhwng dramau crefyddol
J. P. Harris a’r anterliwt, ond bod gwahaniaeth hefyd rhwng y ddrama fel
ffurf yr ydym ni'n gyfarwydd a hi heddiw a dramau crefyddol Ieuan Ddu.
Gellid dweud bod enw J. P. Harris ar ei waith yn adlewyrchu’r datblygiadau
deinamig a ddigwyddai yn y bedwaredd ganrif ar bymtheg wrth i gefnogwyr
y ddrama geisio canfod neu greu seiliau sicr i’r ffurf dyfu ac esblygu.

Dengys y ddadl hon pa mor fregus oedd sefyllfa’r ddrama fel cyfrwng
a pha mor ymfflamychol y gallai’r cwestiynu yn ei chylch fod. Dengys
hefyd pa mor eithriadol oedd llwyddiant gweithiau J. P. Harris i ddenu
cynulleidfaoedd a magu’r fath boblogrwydd nes bod capeli dan eu sang.
Roedd amryw Gymry America’n mwynhau gwylio dramau crefyddol, a
hynny yn wyneb beirniadaeth lem o du rhai o’u cyd-wladwyr.

Yn ddiddorol ddigon, cafwyd trafod ‘arddangosiadau chwareuyddol’
tebyg yng Nghymru rai blynyddoedd ynghynt, yn 1853. Yn Y Traethodydd
y flwyddyn honno, ymddangosodd tracthawd manwl a gondemniai
‘Chwareuon Crefyddol’ yn hallt. Yn ddiau, roedd awdur y gwaith (Owen
Thomas, mae’n debyg, golygydd y cylchgrawn a gweinidog gyda’r Method-
istiaid Calfinaidd) yn sicr ei farn a chyda chryn fanylder, olrheinia hanes
twf ‘chwareuon crefyddol’ a’u dylanwad difaol ar gymdeithas. Gyda dogn
go helaeth o goegni, datgenir:

Wele y ddyfais newydd [chwareyddiaethau] sydd i ateb dyben lle yr
oedd yr efengyl yn aneffeithiol; ie, dybygid, dyma faen yr athronydd
adry hyd ynnod y plwm a’r alean yn aur! [Y] feddyginiaeth gyffred-
inol sydd i wella pob afiechyd!''

Mynnir bod chwareuyddion o’r fath yn feithrinfeydd ‘llygredd” a’u bod yn
gysyniadau sy’n gweithio’n groes 1 Gristnogaeth, er i amryw ddefnyddio
straeon beiblaidd yn ddeunydd crai i’w cynyrchiadau.!'> Er mwyn pwysleisio
hyn, cyfeiria’r awdur at ddwy enghraifft Gymreig mewn perthynas a ‘chwareu-
yddion” amrywiol, sef Huw Morys a Twm o’r Nant."'¢ Ceir sylwadau cryno



am weithiau Huw Morys, a ysgrifennai yn yr ail ganrif ar bymtheg, oher-
wydd ‘nid oes namyn ychydig ganiadau yn weddillion o honynt yn yr oes
hon’ ac felly nid ydynt o ddirfawr bwys.!'” Gwahanol yw’r farn ynghylch
gwaith Twm o’r Nant. Gan fod corff sylweddol o’i waith yn bod ac yn
boblogaidd ymysg Cymry’r oes, gwelir yr awdur Owen Thomas yn collfarnu
pob ‘interlude’ o eiddo’r anterliwtiwr."® Yn wir, ei farn ddiflewyn-ar-dafod
yW mai:

Pethau llygredig felly [h.y. gwaith Twm o’r Nant] oedd yn cymeryd
gyda’r werin anwybodus ac ynfyd, ac wrth borthi y chwidredd hwnw
yr oedd y bardd yn myned yn boblogaidd, ond nid heb beth gofid
oddiwrth ei gydwybod.'"

Daw’r traethawd 1’'w derfyn drwy nodi chwe dadl gadarn sy’n ‘dangos
anghyfreithlondeb’ y ‘chwareuon’, o ran eu hanes, eu natur, eu hoblygiadau
moesegol tybiedig a’u dylanwad ar bobl ar draws yr oesau, a’r Cymry
yn y canrifoedd diweddar yn enwedig. Deil yr awdur na ellid cysoni
‘chwareuon’ ag unrhyw beth sanctaidd — boed yn stori feiblaidd neu’n
ddiwinyddiaeth a arddelid gan liaws o bobl. Ni ddylid creu ‘[d]ifyrwch’
o’r difrifol.'® Ymhelaethir ar hyn drwy fynnu bod perygl i’r ‘pethau cyseg-
redig’ gael eu troi’n ‘anystyriol’ ac yn ‘[w]jamal’ wrth iddynt gael eu trosi'n
berfformiadau. Try’r drafodaeth at gynnwys y ‘chwareuon’ dan sylw yn
arbennig yr elfen gerddorol a, thrachefn, collfernir pob ymgais i gyfuno’r
sanctaidd a’r cerddorol oherwydd ‘nid oes gyfaddasrwydd ynddi i fod yn
gynnorthwy i addoli’.'?! Cyhuddir y sawl sydd wedi profi difyrrwch o’r
fath o gael dylanwad negyddol ar ieuenctid Cymru: ‘Mae yr arferion hyn
yn paratoi ieuenctyd ein gwlad yn ebyrth i’r chwareudai, drwy feithrin
chwaeth ynddynt at, a’u cynefino a defodau y cyfryw leoedd.’'?> A gwelir
yma bwysleisio cyfrifoldeb y Cymry a’r modd y dylid meithrin math pen-
odol o Gristnogaeth —un sy’n ddwys ac eto’n ddiddorol, yn gysegredig ac
eto’n gyraeddadwy; nid un a isreddid yn destun difyrrwch perfformiadol.

Mae’r sylwadau’n dirwyn i1 ben a datganiad terfynol, sef mai drwy
addysg grefyddol y dylid hwyhau Cristnogaeth a’i hagweddau cysylltiedig ac
nid drwy berfformiadau dramatig. Diddorol yw awgrymu bod hyn yn dangos
perthynas ideolegol drawsatlantig o fewn y diwylliant print Cymraeg. Yn



yr Unol Daleithiau, ceid beirniadaeth chwyrn gan William Rowlands ac
yn 01 yng Nghymru, gwelid yr awdur yn llym iawn ei feirniadaeth yntau
am y ddrama fel cyfrwng. Roedd y ddau, dylid nodi, yn Fethodistiaid
Calfinaidd blaenllaw. Gan hynny, gellid awgrymu bod eu gwrthwynebiad
i’r ‘arddangosiadau chwareuyddol’ yn adlewyrchu’r farn a arddelid yn
gyhoeddus gan yr enwad hwnnw yn y 1850au, er y nodwyd eisoes mai o
dan ofal Anghydffurfiacth y byddai’r ddrama yn datblygu maes o law.

Drama Gymraeg America

Diddorol yw nodi nad J. P. Harris oedd yr unig Gymro Americanaidd o
ddramodydd. Yn wir, yn 1869, bum mlynedd ar 61 ymfudo i Carbondale,
Pensylfania, ac yna i Scranton, cyfansoddodd y Bedyddiwr Henry M.
Edwards ddrama wedi’i seilio ar stori feiblaidd, sef Drama Gysegredig
Mordecai a Haman.'”® Agwedd arall sy’n clymu J. P. Harris a Henry M.
Edwards yw’r eisteddfod. Fel y gwyddys, bu J. P. Harris yn feirniad eistedd-
fodol ar sawl achlysur a bu’n fuddugol mewn gwahanol gystadlacthau
llenyddol. Bu Henry M. Edwards hefyd yn llwyddiannus yn llenyddol, a
hynny gyda Drama Gysegredig Mordecai a Haman. Cynhaliwyd eisteddfod
er budd Eglwys Gymraeg y Bedyddwyr Providence, Pensylfania, 1869, a
thestun cystadleuaeth y gerdd ddramatig oedd ‘Mordecai a Haman’.'**
Dengys hyn hefyd fod traddodiad dramatig fel petai’n datblygu, yn
enwedig ymysg Bedyddwyr Cymraeg America, ond nid ymddengys i Henry
M. Edwards dderbyn y fath feirniadacth am ei ddrama fuddugol ag y
derbyniodd J. P. Harris am ei weithiau ef. Tybed a oedd a wnelo’r ffaith
i waith Henry M. Edwards fod yn fuddugol mewn cystadleuaeth ‘cerdd
ddramatig’ rywbeth 1 gyfrif am hynny? A oedd modd i wrthwynebwyr
dramau J. P. Harris gyfiawnhau drama Henry M. Edwards am mai darn
o farddoniaeth ag elfennau dramatig iddi ydoedd, yn 61 gofynion y gystad-
leuaeth, er mai dyna yn ei hanfod oedd holl weithiau J. P. Harris hefyd?
Serch hyn, er gwaethaf y gwrthwynebiad 1 waith Ieuan Ddu, mynd o
nerth i nerth a wnaeth ei ddramau crefyddol a gellir cytuno a Bruce Griffiths
ei fod yn ‘arloeswr ym myd y ddrama’.!>> At hynny, daeth ambell ddrama
o’ieiddo yn boblogaidd yng Nghymru hefyd. Gwyddom i Joseph a’i Frodyr



a Naomi gael eu hail-argraffu gan wasg ym Mryn-mawr yn 1860, ddwy
flynedd ar 61 eu cyhoeddi’n wreiddiol yn America. Ceir cofnod yn Y Faner
yn 1972 a ddywed i1 Joseph a’i Frodyr gael ei pherfformio gan Gwmni
Drama Capel Maenofferen ym Mlaenau Ffestiniog ac yn Neuadd y Dref,
Porthmadog mor ddiweddar a 1913."2 Gwyddys i’r ddrama hefyd gael ei
chyfieithu i’r Saesneg, fel y soniodd y Parchedig Charles Jones yn ei ysgrif
goffaiJ. P. Harris yn 1898: ‘Mae ei ddrama, “Joseph a’i Frodyr,” yn dra
adnabyddus yn mhlith y Cymry. Bu ar y fanlawr mewn canoedd o leoedd.
Y mae yn gyfansoddiad cymeradwy. Cyfieithwyd y ddrama i’r Saesneg
gan ryw frawd yng Nghymru.'¥’

Casgliad

Bu’r ymrafael hwnnw ar dudalennau gwasg gyfnodol Gymraeg America
ynghylch gweddustra ‘arddangosiadau chwareuyddol’, ‘interludes’ neu’r
‘dramas bychain’ rhwng J. P. Harris a William Rowlands yn ddrama
ynddo’i hun. Heb os, roedd yr agweddau haearnaidd, confensiynol a oedd
yn dal i fod mewn bri yn gwneud menter J. P. Harris a’i gefnogwyr, wrth
iddynt feithrin eu dramau crefyddol, hyd yn oed yn fwy glew. Bu cryn
wrthwynebiad, ond bu cryn sél dros y dramau crefyddol Cymraeg yn
America hefyd.

Gellir casglu bod gwaith J. P. Harris a’r ymrafael a ddigwyddodd yn
1858 yn hynod bwysig yn hanes datblygiad y ddrama Gymraeg yn America
ac, yn wir, twf y mudiad drama Gymraeg yn gyffredinol. Gwelwyd math
newydd o ddrama yn ei amlygu ei hun yn y bedwaredd ganrif ar bymtheg
yn America — un a Ilwyddodd yn wyneb beirniadaeth lem gan rai megis
William Rowlands. Bu beirniadaeth gyffelyb i’r hyn a gafwyd ar dudalen-
nau’r Cyfaill o'r Hen Wiad yn Y Traethodydd ychydig flynyddoedd yn
flaenorol, cyfnodolyn yng Nghymru a ddarllenid gan Gymry’r famwlad
a Chymry America, a hynny gan Fethodist Calfinaidd arall.

Esgorodd hyn oll ar fath newydd o gyfathrebu crefyddol & Chymry
America, ac yn enwedig a’r ‘ieuengctyd’, un a gawsai ddylanwad nod-
weddiadol ar amryw, fel y dangosodd y gwahanol erthyglau a ganmolai’r
gweithiau a’r perfformiadau a gyhoeddwyd yn Y Seren Orllewinol yn ystod



oes J. P. Harris. Yn ddiau, cyfrannodd J. P. Harris i gorff dramataidd y
Gymraeg a chynorthwyodd ddatblygiad y mudiad drama Cymraeg a
fyddai’n magu nerth tua diwedd y bedwaredd ganrif ar bymtheg ac yn
ystod y ganrif nesaf.

Bangor GARETH EvaNs-JONES

